
				এই পাতাটির মুদ্রণ সংশোধন করা প্রয়োজন। 
ఎఫిఫి
বাংলাদেশের স্বাধীনতা যুদ্ধ দলিলপত্র : অষ্টম খন্ড
l $8.8 l
জগবন্ধু পাল গ্রাম- লতিফপুর থানা- লক্ষ্মীপুর জেলা- নোয়াখালী
রাজাকাররা যখন পাক বাহিনীর সাথে বিশেষভাবে সহযোগিতা করতে থাকল তখন এই গ্রামের নিরীহ জনসাধারনের উপর রাত্রিতে জোর তল্লাসী আরম্ভ করে। লতিফপুর গ্রামটি চন্দ্রগঞ্জ বাজারের অতি নিকটবর্তী। পাক দস্যরা ও রাজাকাররা চন্দ্রগঞ্জ হাইস্কুলের সম্মুখে শিবির করেছিল। রাজাকার ও পাক হানাদাররা গ্রামের দিকে আসা মাত্রই আমরা ঘর বাড়ী ছেড়ে অন্যত্র পলায়ন করি। এইভাবে আমাদের মধ্যে সর্বসময় সন্ত্রাসের সৃষ্টি করত। ভাদ্র মাসের মাঝামাঝিতে বেশ কয়েকজন রাজাকার রাত্রিতে আমার বাড়ী আসে এবং আমার বাড়ী ঘিরে ফেলে। বাড়ী ঘেরাও করে ঘর হতে আমাকে জোর করে বার করে এবং বন্দুকের বাঁট দ্বারা বেদম প্রহার করে। রাজাকার আমাকে প্রশ্ন করে মুক্তিবাহিনীকে কয় হাজার টাকা দিয়ে সাহায্য করেছিস? মুক্তি বাহনীদেরকে সাহায্যের কথা অস্বীকার করলে বা মুক্তিবাহিনী কারা তাও অস্বীকার করলে পা দ্বারা বুকে জোরে লাথি মারে। নরপশুরা তা ছাড়া যাবার সময় আমার একটা চোখ নষ্ট করে দিয়ে যায। আমার কাছ হতে বহু টাকা পয়সাও জোর করে কেড়ে নেয়। বর্তমানে আমার চোখ অচল। একেবারে কিছু দেখতে পাই না। তাছাড়া বেদম প্ৰহারের ফলে আমার একটা হাতও ভেঙ্গে যায়। বর্তমানে পৃথিবীতে থাকা না থাকা একই অবস্থা।
মুক্তিবাহিনী পাক বাহিনী ও রাজাকারদেরকে সব সময় নাজেহাল করত। ফলে পাক বাহিনী ও রাজাকার
পাক বাহিনী ও রাজাকাররা আমার বাড়ীঘর জুলিয়ে দেয়। বর্তমানে আমি সর্বহারা।
স্বাক্ষর /জগবন্ধু পাল ২৬/২/৭৩

				 এই পাতা শেষ সম্পাদিত হয়েছে ১৮:০৪টার সময়, ২১ জুলাই ২০১৬ তারিখে।

